
Die een in die middel



Ek is die middelkind.
Nie die oudste nie.
Nie die jongste nie.

Die een in die middel!



Die een in die middel 
word maklik vergeet.



En ook partykeer uitgesluit.



Maar dit maak nie saak 
nie, want ek is die een 
met tonne IDEES!



Kyk net wat kan ek  
uit ’n gewone 

kartonboks maak!

’n PRAGTIGE huis …  
met regte deure  

en vensters.





In my huis is daar  
’n baie spesiale bed en  
’n prettige GLYBAAN!



Party dae is my huis  
’n winkel.



Ander dae is dit ’n 
PLESIERIGE poppekas.



Soms is die huis net vir my!



En soms is dit ’n huis vir drie!

Ek is die middelkind.
Nie die oudste nie.
Nie die jongste nie.

Die een in die middel!

En dis die beste plek vir my.

